
Samaspenda ir Armee – für d’Statistik  
Ladehemmig bida Rekruta, s’klappt nid richtig 
Ma hät dia Falscha gfrogt, i khann mers nid verkneiffa 
Dia echta Wixer sind doch dia mit tigga Streiffa. 
 
Dia Schwula törfend - jetzt isch es offiziell  
Hochziit ha mit allem Zeremoniell 
Und sie stecken sich – das find i dr Gipfel 
Sich dr Ehering ------ an da Mittelfinger. 
 
Du häsch es Tüüf, du fallsch brutal in as Loch  
Du bisch jetzt zunterscht, tüfer gohts nümm, oder doch 
Nimm a Schufla, grab no bitz denn wirsch es gseh 
No tüfer dunna - isch üsen EHC. 
 
Dr Zoo vu Rapperswil, kriagt es Krokodil  
Dr Striichelzoo vu Glodau – an neue Pfau 
Dr Basler-Zoo dä kriagt a Leu a stubareina 
A Horda Affa - gits no für Valzeina. 
 
Miar Männer wärdend hür diskriminiart  
Am Rütlifescht sind nur Fraua tolerieart 
Es riibend sich schu jetzt d’Spenglereia d’Hend 
Wenn 1000 Fraua iiparkiara wend. 
 
2. Bi dära Ahsproch währ i gern dabii 
khaini losst, aber 1000 schnorrend drii.  
 
1818 - isch jetzt mega Hipp  
khasch dia Zahl nid merka, gib i diar a Tipp 
IQ 18 häd en Frosch innara Khischta 
Und für da gliichi Wärt bruchts 18 Polizischta. 
 
In dr SO läs i gern, iar khönds erahna  
Dia viila klina Inserat vu scharfa Dama 
Dia hebend doch, und das isch trurig dra 
S’redaktionella - Niveau merklich ah. 
 
D’Hillary- will bald ins wiisa Huus 
Si khend sich jo in dena Rühm bestens us 
Bima Wahlsiig häd sie sich schiints usbeunga 
Well sie en junga Praktikant mit flingger Zunga. 
 
Vo da Riicha lärnt ma spara, jetz muasch losa  
Paris Hilton spart sich sogar d’Unterhosa 
Viilicht sött au dr Grossrot Claus uf d'Shorts verzichta 
denn könnt er künftig au Parkgebühr entrichta. 
 
 



Dr Chris von Rohr rutscht us und flügt uf d’Ohra  
bim Sturz hät er sis Kopftuach grad verlora 
jetz ligt er do im Dräck und tuat sich schüttla 
do gsehsch kai Unterschied meh zwüscha Kopf und Füttla. 
 
Bim Striit ums Kind vur Nicole Smith ischs khomisch gloffa  
Schu 5 hend gsfühl, si hend ins Schwarza troffa 
Vu üser Fuassballnati isch khein dabi, würd i meina 
Wenn döt 5 schüssend, trifft bekanntlich kheina. 
 
Bir Fels wird gschleglet für 2 Tschugger isch das Gift  
Si secklend ab und händ vor Angscht ind Hosa gschifft 
Denn nämends z’Blöckli füra will si händ sich müassa 
wegem Uriniara gegasitig büassa. 


